
ADMIINISTRASYON CUOMO A PRAN MEZI POU METE FEN NAN LIY KREDI ILEGAL SOU SALÈ ATRAVÈ 

REZO KAT DEBI SOU ENTÈNÈT 

 

Envestigasyon DFS dekouvri konpayi kap prete lajan sou salè nan entènèt nan fè tranzaksyon sou kat 

debi kòm presyon an ap monte sou abi rezo peman elektwonik ACH yo a 

 

Sipè-entandan Lawsky voye lèt bay konpayi kap fè aktivite ilegal prete lajan sou salè sou entènèt nan 

New York pou yo sispann-ak-absteni 

 

 

Gouvènè Andrew M. Cuomo anonse nouvo efò pou mete yon fen nan pwosesis ilegal peman sou salè 

atravè tranzaksyon kat debi epi ede pwoteje konsomatè New York yo. MasterCard ak Visa te dakò nan 

diskisyon avèk Depatman Sèvis Finansye [ Department of Financial Services (DFS) ] pou pran yon seri 

mezi pou ede sispann aktivite ilegal sa a nan rezo kat debi yo a. Yon gwo ankèt DFS ankou, te dekouvri 

ke –kòm regilasyon presyon an ap monte sou konpayi kap prete lajan sou salè sou entènèt rezo peman 

labank Otomatik Clearing House (ACH) –kèk konpayi kap prete lajan ap itilize tranzaksyon kat debi kòm 

yon mwayen nan sistèm sa pou ilegalman dedwi fon nan bank Nouyòkè yo. 

 

Benjamin M. Lawsky, Sipè-entandan Sèvis Finansye, egalman jodia te voye lèt bay 20 lòt konpayi pou yo 

ka sispann-ak-absteni nan aktivite sa. DFS te idantifye konpayi sa yo nan envestigasyon ki ankou a 

tankou ilegalman kap pwomote, fè, oswa kolekte prè sou salè pou konsomatè New York yo – 12 ladan 

yo sanble ap itilize nouvo taktik kat debi sa a. Avèk aksyon jodia, DFS kounye a voye lèt bay 55 konpayi 

sou entènèt pou yo ka sispann ak absteni nan pratik sa. Anvan, nan Out 2013, DFS te voye lèt pou 

sispann ak absteni  bay 35 konpayi kap prete lajan ilegal sou salè sou entènèt a Nouyòkè yo– yon 

majorite ladan yo te sispann prete lajan nan New York apre yo te fin resevwa lèt sa yo.  

 

“Administrasyon mwen an pral travay san relach pou kontwole konpayi kap prete lajan sou entènèt yo 

kap eseye echape a lwa eta epi pyeje konsomatè yo nan yon sèk visye pou dèt,” te deklare Gouvènè 

Cuomo. “Nan travay avèk nou pou derasinen kondwit ilegal sa a, Visa ak MasterCard te mobilize epi 

montre kijan konpayi prive yo kapab travay ansanm avèk gouvènman eta pou pwoteje Nouyòkè Vilnerab 

yo. Kolaborasyon sa a, ansanm avèk dènye lèt pou yo sispann ak absteni nan pratik sa ki te soti nan 

Depatman Sèvis Finansye, ta dwe sèvi pou mete tout konpayi kap prete lajan yo yon avi pou fè yo 

konnen ke nou pa pral tolere aktivite ilegal nan Eta New York.” 

 

Sipè-entandan Lawsky te deklare: “Chak fwa ke konpayi kap prete lajan sou salè sou entènèt yo ap eseye 

nouvo sistèm pou bafwe lwa nou yo epi eksplwate konsomatè New York yo, nou pral pran aksyon sevè 

pou bare pasaj la pou yo. Visa ak MasterCard te reponn rapidman lè nou te kontakte yo sou kesyon sa a 

e nou te fikse egzanp solid jodia pou tout endistri yo a.”  

 

Pandan envestigasyon ki te dire plis pase yon lane, DFS te pran yon seri mezi pou ede limite aksè a rezo 

peman elektwonik labank ACH pou konpayi yo kap prete lajan sou salè sou entènèt ki ilegalman ap 

dedwi lajan sou kont Nouyòkè yo. Toutfwa, DFS pa twò lontan de sa te idantifye yon nouvo tandans 

pami kèk konpayi kap prete lajan sou entènèt nan tretman peman ki soti nan prè moun kap prete lajan 

yo. Konpayi kap prete lajan sa yo te kòmanse avize moun kap prete lajan sou sit entènèt yo ke yo pa 

itilize rezo ACH ankò pou trete peman yo, e kounye a yo oblije pretè yo pou bay enfòmasyon kat debi yo 

kidonk konpayi yo kapab dedwi otomatikman lajan prè yo sou kont moun ki prete yo. 

 

Nan resan diskisyon avèk DFS, MasterCard ak Visa te angaje pou pran yon seri aksyon pou ede sispann 

pwosesis ilegal prete lajan sou salè atravè rezo debi yo a anvan li vini yon pwoblèm toupatou. Aksyon yo 

enkli sa ki annaprè a:  

• MasterCard ak Visa pral travay avèk enstitisyon finansye pou asire ke yo pa trete kat 

tranzaksyon ilegal nan non konpayi kap prete lajan sou salè. Sou yon baz kontinyèl, DFS pral 

bay MasterCard ak Visa enfòmasyon sou konpayi yo kap prete lajan sou salè ki kapab swa 

prete lajan ilegal nan New York oswa itilize rezo debi pou kolekte sou prè ilegal nan men 

Nouyòkè yo. Enfòmasyon sa a pral enkli non konpayi an, URL yo, ak nenpòt lòt enfòmasyon ki 

ka idantifye ki kapab itil. MasterCard ak Visa pral envestige pwoblèm lan ak pran aksyon 

apwopriye avèk enstitisyon finansye ki mande konpayi kap prete lajan yo pou sispann aktivite 

MasterCard ak Visa avèk konpayi kreditè sa.  

• MasterCard ak Visa pral alète ak enfòme tout bank yo sou risk pou fè biznis avèk konpayi kap 

prete lajan yo ki kapab ap fonksyone an vyolasyon avèk lwa eta. MasterCard ak Visa pral voye 

alèt bay tout enstitisyon finansye ki nan rezo debi yo a sou konpayi kap fè tranzaksyon prete 

lajan ilegal sou salè e lwa New York entèdi pou prete lajan sou salè. Alèt la pral egalman raple 

enstitisyon finansye yo ki mande MasterCard ak Visa règleman yo ki aplike sou pwosesis 

tranzaksyon ilegal pa machann yo. 

 

Sipè-entandan Lawsky te voye jodia lèt pou sispann ak-absteni bay 20 konpayi ki annaprè yo ke DFS te 

idantifye nan envestigasyon li a tankou konpayi kap pwomote, fè oswa kolekte lajan ilegal nan prè sou 

salè Nouyòkè yo. Premye 12 konpayi ki liste yo ki te parèt– baze sou envestigasyon DFS – pou egzije 

enfòmasyon kat debi pou kolekte peman ilegal nan prè sou salè.  

• AALM Consulting Services, Ltd. d/b/a MultiLoanSource  

• Action Payday, LLC  

• Coral Keys, Ltd.  

• Fast eFunds  

• First American Capital Resources ONE, LLC  

• Iggy Group, LLC d/b/a Iggy Loans  

• Joro Resources, LLC d/b/a Idealgelt  

• MB Marketing, LLC d/b/a My Next Day Cash  

• Rapital Capital  

• Red Leaf Ventures, LLC d/b/a Red Leaf Lending  

• Sierra Lending, LLC  

• Uncle Warbucks  

• VIP PDL Services d/b/a VIP Loan Shop  

• Fast Next Day Cash (aka Vista B Loans)  

• First America Credit  

• My Web Funds  

• Net Cash 123  

• Platinum Cash Link  

• CWB Services, LLC d/b/a Vandelier Group, LLC; Shoreline Online, LLC; Cutter Group, LLC  

• Hydra Financial Limited Fund d/b/a Hydra Fund II  

 

Prè sou salè ilegal nan New York anba lwa kont izirye sivil ak kriminèl. Men nan kèk ka, enstitisyon prè yo 

ap eseye eskive entèdiksyon New York nan prete lajan sou salè lè yo ofri prè yo sou entènèt, avèk 

lespwa pou yo pa trennen yo lajistis. Men, konpayi kap bay prè sou entènèt ilegal menm jan ak konpayi 

kap bay prè ki fèt an pèsòn nan New York. 

 

Administrasyon Cuomo a te pran yon seri aksyon pou ede elimine prè ilegal sou salè sou entènèt nan 

New York. Nan mwa fevriye 2013, DFS te pibliye yon avètisman  bay konpayi kap kolekte dèt ke prè ki 

gen to enterè ki depase maksimòm ki prevwa yo nil ak e yo pa kapab egzekite.  

Nan mwa Dout 2013, Depatman te voye lèt pou sispann-ak absteni  bay 35 konpayi kap prete lajan sou 

entènèt kap bay prè izirye a Nouyòkè yo avèk to enterè anyèl ki depase 1,095 pousan. Majorite pretè sa 

yo te sispann prete lajan nan New York apre yo te vin resevwa lèt sa yo. Depatman egalman ankouraje 

labank ak NACHA pou travay avèk DFS pou koupe aksè konpayi sa yo nan kont labank kliyan New York 

yo.  

 

Depatman te elaji envestigasyon li an  nan Desanm 2013 nan pibliye sitasyon a konpayi sou entènèt 

“jenerasyon konsomatè” ke yo sispèk kap fè maketing mansonje oswa kap twonpe nan prè ilegal sou 

salè nan New York. Konpayi sa yo jeneralman pa fè prè sou salè dirèkteman, men okontrè yo etabli sit 

entènèt ki fè piblisite pou prè sa yo e yo kolekte enfòmasyon pèsonèl sansib nan men kliyan yo. Konpayi 

piblisite yo apresa vann enfòmasyon pèsonèl la bay konpayi kap prete lajan sou salè nan entènèt ak lòt 

konpayi yo, enkli atis kap twonpe yo. Depatman te resevwa plent kont anpil nan konpayi sa yo sou 

piblisite fo ak twonpè, apèl telefòn kap arase, demann ak vyolasyon sou konfidansyalite.  

 

Nan Janvye 2014, Sipè-entandan Lawsky te egalman voye yon llèt bay NACHA e konsèy direktè li a te 

note ke refòm yo te pwopoze apre lèt li te voye nan mwa dout 2013 la te reprezante yon etap pozitif, yo 

pa t kòrèkteman adrese kesyon abi nan rezo ACH pa konpayi kap prete lajan sou salè yo. Sipè-entandan 

ankouraje NACHA pou pran aksyon spesifik ki sevè pou derasinen konpayi kap prete lajan yo sou 

entènèt. 

 

Kopi lèt yo Sipè-entandan Lawsky te voye bay MasterCard ak Visa ki konfime angajman pou ede sispann 

aktivite ilegal prete lajan sou entènèt nan New York disponib nan lyen ki annaprè a lyen  ak lyen. 

### 

 

Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


